
				এই পাতাটির মুদ্রণ সংশোধন করা প্রয়োজন। 
আমাদের ওয়ার্কিং কমিটি \S
সমালোচনা শুনতে হচ্ছে। কংগ্রেস ওয়ার্কিং কমিটির সদস্যরা জনসভায় নাকি প্ৰকাশ্যভাবে আমাদের চ্যালেঞ্জ করেছেন আমরা যেন এগিয়ে গিয়ে সংগ্রাম শুরু করে দিই। দু' ধরনের আক্রমণেই আমরা অবিচলিত, কারণ, আমাদের সমালোচকরা যতই ভুরু কেঁচকান ৰ মুচকি হাসুন, কোন কর্মপন্থা আমাদের জাতীয় কল্যাণের পক্ষে সবচেয়ে হিতকর হবে। আগে আমাদের তা ভেবে ঠিক করে নিতে হবে।
ফরওয়ার্ড ব্লকের বিঘোষিত মনোভাবকে কংগ্রেস ওয়ার্কিং কমিটির প্ৰতি হুমকি বা চ্যালেঞ্জ বলে প্ৰতিপন্ন করা ঠিক নয়—কারণ তার মনোভাব তা নয়। সেই কারণেই বারেবারে একথা বলা হয়েছে যে, সব দিক রক্ষা হয় যদি কংগ্রেস ওয়ার্কিং কমিটি এগিয়ে আসে এবং তার পিছনে থাকে অবিভক্ত কংগ্রেস । তা সত্ত্বেও একথা স্বীকার করতেই হবে যে আমাদের দৃষ্টিভঙ্গীর প্রভাব কংগ্রেস ওরার্কিং কমিটিকে ঠিক পথে চলতে বাধ্য করেছে এবং করবেও । কে এখন বলতে পারে, ওয়ার্কিং কমিটি সেপ্টেম্বরে যুদ্ধ বান্ধবার পর কী সিদ্ধান্ত নিত কিংবা কংগ্রেসী মন্ত্রিসভাগুলি এর মধ্যে পদত্যাগ করত। কিনা, যদি বামপন্থীরা যুদ্ধনীতি ও জাতীয় দাবির উপর দৃঢ় মনোভাব গ্ৰহণ
! श्रृङठं ।
আন্তর্জাতিক পরিস্থিতির উপর প্রস্তাবটিও গুরুত্বপূর্ণ, যেহেতু তাতে সুস্পষ্টভাবে বিশ্বের সাম্প্রতিক ঘটনাবলী সম্পর্কে আমাদের মনোভাব বিবৃত হয়েছে। ইওরোপে আমরা যে গোলযোগ এখন দেখতে পাচ্ছি তার জন্যে মূলতঃ যে গ্রেটব্রিটেন ও ফ্রান্স দায়ী, এটি সাধারণত স্বীকার করা হয় না । এই দুটি দেশই সোভিয়েত রাশিয়ার প্রতি অদম্য ঘূণার বশবতী হয়ে বিভিন্ন প্রকারে ফ্যাসিজমকে ইন্ধন জুগিয়েছে এবং ইওরোপের রাজনীতির ক্ষেত্র থেকে সোভিয়েত রাশিয়াকে উৎখাত করার চেষ্টা করে এসেছে। এছাড়াও জার্মানীকে বেষ্টনীবদ্ধ করার উদ্দেশ্যে ফ্রান্স প্রধানত এম. লাভাল-এর প্রচেষ্টায় ইওরোপীয় ভূখণ্ডে বহু যত্নসাধ্য বিস্তারিত যে মৈত্রীচুক্তির ব্যবস্থা গড়ে ইলেছিল গোপনে তার বিরোধিতা এবং শেষ পর্যন্ত তা বিনষ্ট করার

